
Dézyenm
Leét-la
Jan

Ekwi-a
Sété zapot Jan ki ékwi lét sala osi, pou veti sé
moun-an konséné menm sé vyé lésisyon mansonj-
lan i té veti yo an pwémyé lét-la. Let sala sé an leét
pou ankouwajé épi pou veti seten léglizi menm Jan
té ni weskonsabilité pou.

1 Mwen ki sé ofisyé 1égliz-la ka voyé let sala bay
madanm-lan Bondyé ja chwazi-a, épi sé ich li-a
mwen ni lanmityé pou an lavéwité-a. Epi sé pa
mwen tousel, mé tout osi ki konneét lavéwité-a.

2Fpinou nilanmityé sala paskilavéwité-a ka viv
an tje nou épi i kay épi nou pou lavi diwant.

3 Lagwas, mizéwikdd, épi lapé, ki soti an Papa-a
épi Jézi Kwi, Gason Papa-a, kay épi nou an lavéwité-
a épi an lanmityé.

Lavéwité Epi Lanmityé

4Sé pa dé kontan mwen té kontan pou we adan
sé manmay ou-a ka swiv an lavéwité-a menm kon
Papa-a ja konmandé nou.

5 Epi apwézan, madanm, mwen Kka plédé épi'w,
sé pa akwedi mwen té ka ékwi an konmandman
nef ou sav, mé menm sa nou ja tann dépi an
koumansman-an. Sa sé, nou sipozé ni lanmityé
pou yonn a lot.

6 Epi mi sa ki lanmityé, kon sa nou swiv kon-
mandman Bondyé. Fpi kon zot ja tann dépi an
koumansman-an, mi sa ki konmandman’y: Ou
sipozé viv lavi'w kon moun ki ni lanmityé.

7Bon, an chay kwennad ja alé an late-a, sa sé
nonm Ki di Jézi Kwi pa janmen vini an laché-a. An
moun kon sa sé an kwennad épi i sé 1élmi Jézi.

8Véyé byen pou zot pa ped sa nou ja twavay pou-
a. Pito, fé sa ou pé pou z0t jwenn tout péyiman-an
ki ka vini pou zot-la.

9 Moun-an ki apwann télman-an kon sa i pa
menm westeé an sé bagay-la Jézi Kwi enstwi-a pa ka
viv épi Bondyé. Moun-an ki wésté an sé bagay-la
Jézi Kwi enstwi-a ka viv ni épi Papa-a ek Gason-an.

10 Si pyesonn vini douvan'w épi an diféwan kon-
misyon, pa wisivwe’y lakay ou, pa menm di'y
bonjou.

11 Paski moun-an ki wisivwe sé moun sala an
kay li-a dako épi vyé twavay-la i ka fe-a.

Dényé Pawol

12Mwen ni an chay bagay pou di zot, mé mwen
kay simyé pa ékwi'y adan an let, paski mwen ni
éspwa mwen menm kay vini wé zot pou nou sa
palé. Mannye sala nou kay plen épi djewté.

13Sé manmay sésé’w-la Bondyé ja chwazi-a voyé
di'w bonjou.

